
ᑭᒃᑯᑦ ᑐᒃᓯᕋᖅᐸᑦ ᑐᒃᓯᕋᐅᑎᒧᑦ?  
 
ᑐᒃᓯᕋᖅᑕᐅᔪᑦ ᐱᓕᕆᐊᔅᓴᒧᑦ ᐱᓕᕆᐊᕆᔭᐅᓂᐊᖅᑐᖅ ᓄᓇᓕᕆᓂᕐᒧᑦ ᖃᐅᔨᓴᖅᑎᒃᑯᖏᑦ ᑲᓇᑕᒥ, (GSC), ᐃᓚᒋᔭᖃᖅᑐᑦ 
ᓄᓇᓂᙶᖅᑐᓂᒃ ᐊᑐᐃᓐᓇᐅᔪᓐᓇᖅᑐᒃᓂᒃ ᑲᓇᑕᒥ (ᒐᕙᒪᑦ ᑲᓇᑕ). ᐱᓕᕆᐊᔅᓴᖅ ᐃᑲᔪᖅᑕᐅᔪᖅ ᑮᓇᐅᔭᑎᒍᑦ 
ᒐᕙᒪᓕᕆᔨᕐᔪᐊᒃᖁᓐᓄᑦ ᐱᓕᕆᐊᔅᓴᖏᓐᓄᑦ: ᓄᓇᓕᕆᓂᕐᒧᑦ ᓄᓇᙳᐊᓕᐅᕐᓂᖅ ᐊᐅᓚᔪᓐᓇᕐᓂᕐᒧᑦ ᐊᒻᒪᓗ ᐃᓚᔅᓴᐃᑦ (GEM). 
ᐱᓕᕆᐊᔅᓴᑦ ᐱᓕᕆᐊᔅᓴᖅ ᐊᐅᓚᑕᐅᔪᖅ ᒪᕐᕉᓐᓄᑦ ᓄᓇᓕᕆᓂᕐᒧᑦ ᖃᐅᔨᓴᖅᑎᒃᑯᖏᓐᓄᑦ: ᑖᒃᑐ ᑖᔮᓐ ᔅᑭᑉᑕᓐ ᐊᒻᒪᓗ ᐱᓄᐊ ᓵᒧᒧᑦ.  
  
ᑖᒃᑐ ᔅᑭᑕᓐ ᐊᒻᒪᓗ ᑖᒃᑐ ᓵᒧ ᓄᓇᓕᕆᓂᕐᒧᑦ ᖃᐅᔨᓴᖅᑏᑦ ᐅᑭᐅᑦ ᑎᓴᒪᓂᒃ ᐅᑭᐅᓂᒃ ᖃᐅᔨᒪᔨᒻᒪᕆᐅᓪᓗᑎᒃ ᓄᓇᓕᕆᓂᕐᒧᑦ 
ᓄᓇᙳᐊᓕᐅᕐᓂᕐᒧᑦ ᐊᒻᒪᓗ ᓱᓇᒃᑯᑖᓂᒃ ᖃᐅᔨᓴᕐᓂᕐᒧᑦ ᓇᔪᕐᕕᐅᔪᓂᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ.  ᐃᑲᔪᖅᑐᑎᒃ-ᐊᐅᓚᓂᕐᒧᑦ 
ᓯᕗᓪᓕᖅᐹᒥᒃ ᐃᓚᖓᓄᑦ GEM-2 ᑐᓄᕕᐊᑕ ᕿᑭᖅᑖᓗᒻᒥ ᑕᕆᐅᑉ ᓇᑎᐊᓂ ᓄᓇᙳᐊᓕᐅᕐᓂᕐᒧᑦ ᐱᓕᕆᐊᔅᓴᖓᓄᑦ ᒥᑦᑎᒪᑕᓕᒻᒥ 
- ᒥᐊᕆ ᑰᖓᓂ ᐊᕙᑖᓂ 2017-ᖑᑎᓪᓗᒍ. ᓱᓇᒃᑯᑕᓂᒃ ᖃᐅᔨᓴᕐᓂᕐᒧᑦ ᐃᖅᑲᓇᐃᔭᖅᑏᑦ ᑐᒃᓯᕋᖅᑕᐅᔪᒧᑦ ᐱᓕᕆᐊᔅᓴᖅ ᐃᓚᒋᔭᖃᖅᑐᑦ 
ᓱᓇᒃᑯᑖᓂᒃ ᖃᐅᔨᓴᕐᓂᕐᒧᑦ GSC ᐊᒻᒪᓗ ᓯᓚᑦᑐᖅᓴᕐᓂᕕᓐᓂᑦ, ᓄᓇᓕᕆᓂᕐᒧᑦ ᐃᓕᓐᓂᐊᖅᑐᓂᒃ ᐊᒻᒪᓗ ᐊᕙᑎᖓᓂᒃ ᐃᓕᓐᓂᐊᖅᑐᑦ 
ᓄᓇᕗᒻᒥ ᓯᓚᑦᑐᖅᓴᕐᕕᖓᓂᙶᖅᑐᓂᒃ.  
 
ᓱᓇᐅᕙ ᐱᓕᕆᐊᔅᓴᖅ? 
 
ᑐᒃᓯᕋᖅᑕᐅᓯᒪᔪᖅ ᐱᓕᕆᐊᔅᓴᒧᑦ ᑲᔪᓯᓂᐊᕐᓗᓂ ᐱᐊᓂᑦᑎᐊᕐᓗᒍ 2017 ᓄᓇᓕᕆᓂᕐᒧᑦ ᑕᕆᐅᑉ ᓇᑎᐊᓂ ᓄᓇᙳᐊᓕᐅᕐᓂᕐᒧᑦ 
ᐱᓕᕆᐊᔅᓴᒧᑦ ᐱᓇᓱᐊᕐᓂᕐᒧᑦ, ᐱᓕᕆᐊᔅᓴᖅ ᐱᓕᕆᐊᕆᔭᐅᔪᑦ NTS-ᑯᑦ ᓄᓇᙳᐊᓕᐅᕐᓂᕐᒧᑦ ᑎᑎᕋᕐᕕᐅᔪᑦ 37G ᐊᒻᒪᓗ 38B 
ᒥᑦᑎᒪᑕᓕᐅᑉ ᖃᓂᖓᓂ ᐊᒻᒪᓗ ᒥᐊᕆ ᑰᖓᓂ ᐅᔭᕋᖕᓂᐊᕐᕕᒻᒥ. 2018 ᐱᓇᓱᐊᕐᓂᕐᒧᑦ NTS ᓄᕼᙳᐊᓕᐅᕐᓂᒧᑦ (ᐊᖏᓂᖓ 1:250 
000) 37F ᐊᒻᒪᓗ 37E, ᖃᓂᒋᔭᖓᓂ ᔅᑏᓐᐱ ᕿᑭᖅᑕᖓᓂ (Steensby Inlet) ᐊᒻᒪᓗ ᐹᓐᔅ ᐊᐃᔅ ᑳᑉ (Barnes Ice Cap), ᕿᑭᖅᑖᓘᑉ 
ᑐᓄᕕᐊᓂ, ᓄᓇᕗᒻᒥ ᓄᓇᙳᐊᓕᐅᕐᓂᕐᒧᑦ ᐱᓕᕆᐊᕆᔭᐅᓇᔭᖅᑐᖅ ᑕᒻᒫᕐᕕᐅᔪᒥ ᐃᓱᖅᑑᑉ ᑰᖓᓂ ᔪᓚᐃ 9 ᐅᒡᒍᓯ 19, 2017-ᒥ 
(ᐊᕐᕕᓂᓖᑦ ᐱᓇᓱᐊᕈᓰᑦ), ᐊᒻᒪᓗ ᒪᓕᓪᓗᒍ ᖃᐅᔨᓴᖅᑕᐅᓯᒪᔪᑦ ᐊᒻᒪᓗ ᓄᓇᙳᐊᓕᐅᕐᓂᕐᒧᑦ ᐱᓕᕆᐊᔅᓴᐃᑦ ᐊᑕᕚᒥ 2018-2019-
ᒥ.  
 
ᐱᓕᕆᐊᔅᓴᖅ ᐱᓱᒡᓗᓂ (ᐃᒻᒪᖄ 10-15 ᑭᓚᒦᑕᓂᒃ ᐱᓱᓪᓗᓂ) ᒪᕐᕈᐃᓕᖓᔪᒃᑯᑦ ᐱᖃᑎᒌᒃᑐᓂᒃ, ᓱᕋᐃᑦᑕᐃᓕᒪᓂᕐᒧᑦ 
ᐊᑲᐅᙱᓕᐅᕈᑎᔅᓴᓂᒃ. ᐊᒡᒐᑐᑦ ᐊᖏᑎᒋᔪᒥᒃ ᐅᔭᕋᖕᓂᒃ ᖃᐅᔨᓴᕈᑕᐅᓂᐊᖅᑐᓂᒃ ᑲᑎᖅᓱᖅᑕᐅᓂᐊᖅᑐᑦ ᑲᐅᑕᐅᔭᒥᒃ ᐊᑐᕐᓗᑎᒃ. 
ᐊᓯᖏᑦ ᖃᐅᔨᓴᖅᑕᐅᓂᐊᖅᑐᑦ ᓇᓗᓇᐃᒃᑯᑕᒥ ᓄᓇᒥ, ᓇᓗᓇᐃᒃᑯᑕᓂᒃ, ᐊᒻᒪᓗ ᐊᔾᔨᓕᐅᕐᓂᒃᑯᑦ.  
 
Bell 407 ᕼᐃᓕᑳᑉᑕ ᐊᑐᖅᑕᐅᓂᐊᖅᑐᑦ ᐃᖏᕐᕋᕈᑕᐅᓗᓂ ᐊᒡᔭᖅᑐᐃᓗᓂ ᐃᓄᖕᓂᒃ ᐃᓱᖅᑑᑉ ᑕᒻᒫᕐᕕᖓᓂᑦ ᐊᒻᒪᓗ ᐊᓯᖏᓐᓄᑦ 
ᓄᓇᙳᐊᓕᐅᖅᑕᐅᓯᒪᔪᓄᑦ ᓇᔪᕐᕕᖓᓄᑦ. ᐅᖅᓱᖏᑦ ᑐᖅᑯᖅᑕᐅᓂᐊᖅᑐᑦ ᓂᕈᐊᖅᑕᐅᓯᒪᔪᒥ ᓇᔪᕐᕕᒋᓂᐊᖅᑕᖓᓂ ᐃᓱᖅᑑᑉ 



ᖃᓂᖓᓂ. ᐋᖅᑭᒃᓰᓂᖅ ᐊᒻᒪᓗ ᐊᓯᙳᖅᐸᓪᓕᐊᔪᑦ ᓴᓇᔾᔪᑎᐅᔪᓄᑦ ᐃᓱᖅᑐᒥ ᐱᓕᕆᐊᕆᔭᐅᓂᐊᖅᑐᑦ ᑎᒻᒥᓲᒃᑯᑦ (ᒪᕐᕈᓕᒃ ᑎᒻᒥᓲᒃᑯᑦ). 
ᑕᒻᒫᕐᕕᒻᒥ, ᑐᐱᓂᒃ ᐊᑐᕐᓂᐊᖅᑐᑦ ᐃᒐᕝᕕᐅᓗᓂ, ᐊᓪᓚᕝᕕᐅᓗᓂ ᐊᒻᒪᓗ ᓯᓂᒃᑕᕕᐅᓗᑎᒃ.  
 
ᑐᒃᓯᕋᖅᑕᐅᔪᖅ ᐱᓕᕆᐊᔅᓴᒧᑦ ᐃᖅᑲᓇᐃᔭᖅᑎᑖᕐᓂᐊᖅᑐᑦ ᓄᓇᒋᔭᖃᖅᑐᓂᙶᖅᑐᓂᒃ, ᐃᓚᒋᓗᒋᑦ, ᓄᓇᕗᑦ ᓯᓚᑦᑐᖅᓴᕐᕕᒻᒥ 
ᐃᓕᓐᓂᐊᖅᑐᓂᒃ ᓄᓇᙳᐊᓕᐅᕐᓗᑎᒃ ᑕᕆᐅᑉ ᓇᑎᐊᓂᒃ, ᐊᒻᒪᓗ ᐃᒐᑎᒥᒃ.  
 
ᓱᒻᒪ ᐱᓕᕆᐊᔅᓴᖅ ᐱᒻᒪᕆᐅᕙ? 
 
ᒫᓐᓇᓵᖅ ᓄᓇᙳᐊᓕᐅᕐᓂᕐᒧᑦ ᐊᒻᒪᓗ ᐅᓂᒃᑳᓕᐅᕐᓂᕐᒧᑦ ᑖᔅᓱᒧᖓ ᓇᔪᕐᕕᐅᔪᒧᑦ ᑐᙵᕝᕕᖃᖅᑐᑦ ᓄᓇᙳᐊᓕᐅᕐᓂᕐᒧᑦ, 
ᑎᑎᕋᖅᓯᔪᓂᒃ ᐊᒻᒪᓗ ᓄᑖᙳᖅᑕᐅᓯᒪᔪᑦ ᓱᓇᒃᑯᑖᓂᒃ ᖃᐅᔨᓴᕐᓂᕐᒧᑦ. ᓄᑖᑦ ᓄᓇᙳᐊᓕᕐᓂᕐᒧᑦ ᐊᑐᐃᓐᓇᐅᔪᑦ ᓄᓇᒧᑦ 
ᖃᐅᔨᒪᕙᓪᓕᐊᓂᕐᒧᑦ ᓇᔪᕐᕕᐅᔪᒥ ᐊᔾᔨᖃᖅᑐᓂᒃ ᓄᓇᙳᐊᓕᐅᖅᑕᐅᓯᒪᔪᓄᑦ ᐱᓇᓱᐊᖅᑎᓪᓗᒋᑦ ᓄᓇᕗᒻᒥ. ᓄᑖᓄᑦ 
ᓄᓇᙳᐊᓕᐅᕐᓂᖅ ᐱᓕᕆᐊᔅᓴᒧᑦ ᑎᑎᕋᖅᑕᐅᔪᑦ ᐅᔭᕋᖕᓂᐊᕐᓂᕐᒧᑦ, ᐃᓚᔅᓴᓄᑦ ᐊᒻᒪᓗ ᓄᓇᙳᐊᓕᐅᕐᓂᕐᒧᑦ 
ᓄᓇᙳᐊᓕᐅᖅᑕᐅᓯᒪᔪᒥᓂᕐᓄᑦ ᓄᓇᒧᑦ. ᐃᑲᔫᑎᖃᕐᓂᐊᖅᑐᑦ ᓇᓗᓇᐃᖅᓯᓗᑎᒃ ᐃᓚᔅᓴᓂᒃ ᐊᑐᐃᓐᓇᐅᔪᓐᓇᖅᑐᓂᒃ ᐊᒻᒪᓗ 
ᓴᓇᙳᐊᒐᔅᓴᓄᑦ, ᐊᒻᒪᓗ ᐃᑲᔫᑎᖃᕐᓗᑎᒃ ᐃᓱᒪᔅᓴᖅᓯᐅᕐᓂᕐᒧᑦ ᓄᓇᓕᕆᑎᓪᓗᒋᑦ. 
 
ᓇᒦᓐᓇᔭᖅᐸ ᐱᓕᕆᐊᔅᓴᐅᑉ ᓇᔪᕐᕕᖓ? 
 
ᓄᓇᙳᐊᓕᐅᕐᓂᕐᒧᑦ ᐱᓕᕆᐊᕆᔭᐅᓇᔭᖅᑐᖅ ᔅᑏᓐᐱ ᕿᑭᖅᑕᓂ ᐊᒻᒪᓗ ᐹᓐᔅ ᐊᐃᔅ ᑳᑉᒥ. ᓇᔪᕐᕕᐅᔪᖅ ᓇᒻᒥᓂᕆᔭᐅᔪᖅ ᑯᐃᓐᒧᑦ, 
ᑭᓯᐊᓂ ᐃᓚᐃᓐᓇᒍᑦ ᐃᓄᐃᑦ ᓇᒻᒥᓂᕆᔭᖏᑦ ᓄᓇᐃ (ᐃᒡᓗᓕᒃ, ᑲᖏᖅᑐᕌᐱᒃ). ᐃᓱᖅᑐᖅ ᑕᒻᒫᕐᕕᖓ 280 ᑭᓚᒦᑕᓂᒃ ᐱᖓᓐᓇᖓᓂᑦ 
ᑲᖏᖅᑐᕌᐱᒻᒥᑦ, 270 ᑭᓚᒦᑕᓂᒃ ᐱᓇᓐᓂᐊᓂ ᒥᑦᑎᒪᑕᓕᒻᒥᑦ ᐊᒻᒪᓗ 250 ᑭᓚᒦᑕᓂᒃ ᐃᒡᓗᓕᐅᑉ ᑲᓇᓐᓈᓂᑦ.  
 
ᐊᕙᑎᒧᑦ ᐱᕙᓪᓕᐊᔪᖃᕐᓂᐊᖅᐸ? 
 
ᐋᒃᑲ ᐊᑯᓂᐅᔪᒃᑯᑦ ᐊᕙᑎᒧᑦ ᐱᕙᓪᓕᐊᔪᓂᒃ ᐱᑕᖃᙱᑦᑐᑦ ᓂᕆᐅᒋᔭᐅᔪᒃᑯᑦ. ᑕᒪᓐᓇ ᒥᑭᑦᑐᖅ ᐊᐅᓚᑕᐅᓂᑯᑦ ᑭᒡᓕᖃᖅᑎᑕᐅᔪᑦ 
ᐃᒪᓕᕆᓂᕐᒧᑦ. ᓴᓗᒪᙱᑦᑐᑦ ᐃᒪᐃᑦ ᐊᒻᒪᓗ ᐊᓇᑦᑕᕐᕕᒃ ᓴᐅᔭᐅᓂᐊᖅᑐᑦ >35m ᐊᒻᒪᓗ >50m ᐅᖓᓯᒃᑎᒋᔪᒃᑯᑦ, ᐃᑉᐱᒋᑦᓯᐊᕐᓗᒋᑦ 
ᐃᒪᑦᑕᐅᕙᔪᓄᑦ.  
 
ᐃᓱᖅᑐᒧᑦ ᑕᒻᒫᕐᕕᖓ ᐅᖅᓴᖅᑕᕐᓂᕐᒧᑦ, ᑎᒻᒥᓲᒃᑯᑦ ᒥᔪᓐᓇᖅᑐᑦ ᐊᐅᔭᒃᑯᑦ ᐅᕝᕙᓘᓐᓃᑦ ᐅᑭᐅᒃᑯᑦ ᐊᒻᒪᓗ ᐊᐅᓪᓚᒃᑲᓐᓂᕈᓐᓇᕐᓗᑎᒃ 
ᒥᑦᑕᕐᕕᐅᑉ ᓱᕋᓗᐊᖅᑕᐅᙱᓪᓗᓂ.  ᐅᖅᓴᖅᑕᕐᕕᒃ ᐃᒻᒥᒃᖁᑦ ᐅᖅᓴᑕᐅᔭᕆᐊᖃᕆᐊᖃᖅᑐᖅ. ᐊᓯᖏᑦ ᐅᖅᓴᕐᕖᑦ 
ᑐᖅᑯᖅᑕᐅᓯᒪᓂᐊᖅᑐᑦ ᕼᐃᓕᑳᑉᑕᒧᑦ, ᓄᓇ ᓱᕋᒃᑕᐅᙱᓪᓗᓂ. ᓴᓗᒻᒪᖅᓴᐅᑎᑕᖃᕐᓂᐊᖅᑐᑦ ᖃᖓᓕᒫᖅ ᑯᕕᔪᖃᖅᑎᓪᓗᒍ ᐅᖅᓱᒥᑦ.  
 
ᐊᑦᑕᑯᐃᑦ ᐃᓱᖅᑐᒥᑦ, ᐃᓚᔅᓴᖃᖅᑐᓂᒃ ᐊᑦᑕᑰᖅᑕᐅᑦᑎᐊᕐᓂᕐᐊᖅᑐᑦ ᒥᑦᑎᒪᑕᓕᒻᒥ ᐊᒻᒪᓗ ᒪᓕᓪᓗᑎᒃ ᒪᓕᒋᐊᖃᖅᑕᒥᒃᑯᑦ 
ᒪᓕᒋᐊᖃᖅᑕᒥᓐᓂᒃ ᐊᑦᑕᑯᓕᕆᓂᕐᒧᑦ. .  
 
ᐱᓕᕆᐊᔅᓴᐅᑉ ᖃᓄᐃᓐᓂᖓ 
 

 ᔭᓄᐊᕆ 2018: ᑐᓴᖅᑎᑦᑎᓂᖅ & ᑲᑎᖃᑎᒌᖕᓂᖅ ᐅᐸᓪᓗᒍ ᒥᑦᑎᒪᑕᓕᒻᒥ ᐊᒻᒪᓗ ᑲᖏᖅᑐᕌᐱᒻᒥ, ᓄᓇᕗᑦ   
 ᒪᔨ 2018: ᑐᓴᖅᑎᑦᑎᓂᖅ & ᑲᑎᖃᑎᒌᖕᓂᖅ ᐅᐸᓪᓗᒍ ᐃᒡᓗᓕᒃ  
 ᒪᔨ 1-31, 2018: ᐊᐅᓚᕙᓪᓕᐊᓂᖅ 125 ᐅᖅᓱᖅᓴᓄᑦ ᒥᑦᑎᒪᑕᓕᒻᒥ ᐃᓱᖅᑐᒧᖅ ᑐᖅᑰᓯᕝᕕᖓᓄᑦ  
 ᐊᐃᕆᓕ 9-12, 2018: ᓄᓇᕗᒻᒥ ᐅᔭᕋᖕᓂᐊᕐᕕᒻᒧᑦ ᑲᑎᒪᓂᖅ ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐃᓕᓐᓂᐊᖅᑐᓂᒃ 

ᐊᐱᖅᓱᕐᓂᖅ, ᐃᖃᓗᐃᑦ  
 ᔪᓚᐃ 3-5, 2018: ᑎᑭᑦᑐᑦ ᒥᑦᑎᒪᑕᓕᐅᑉ ᐃᖅᑲᓇᐃᔮᖅᑎᖏᓐᓂᑦ: ᐸᕐᓇᒃᑐᑦ ᐱᓕᕆᐊᔅᓴᖓᓄᑦof 
 ᔪᓚᐃ 6 – ᔪᓚᐃ 8, 2018: ᐃᓱᖅᑐᒥ ᑕᒻᒫᕐᓗᑎᒃ C 
 ᔪᓚᐃ 9 – ᐅᒡᒍᓯ 19, 2018: ᐱᓕᕆᓗᑎᒃ 
 ᐅᒡᒍᓯ 20-21, 2018: ᐋᖅᑭᒃᓯᕙᓪᓕᐊᓗᑎᒃ ᐱᓕᕆᐊᔅᓴᖏᓐᓄᑦ ᐊᒻᒪᓗ ᐊᐅᓪᓚᖅᐸᓪᓕᐊᓗᑎᒃ ᒥᑦᑎᒪᑕᓕᒻᒥᑦ 
 ᐅᒃᑐᐱᕆ 2018 – ᓴᖅᑭᑎᑦᑎᓂᖅ GEM ᐅᓂᒃᑳᓂᒃ ᐱᕙᓪᓕᐊᔪᓂᒃ 
 ᓄᕕᐱᕆ-ᑎᓯᐱᕆ 2018 – ᑎᑭᓪᓗᑎᒃ (ᐊᑐᕚᒧᑦ) ᐅᔭᕋᖕᓂᐊᕐᓂᕐᒧᑦ ᑲᑎᖅᓱᖅᑕᐅᓯᒪᔪᑦ  
 ᓄᕕᐱᕆ 2018 – ᔪᓂ 2019 – ᖃᐅᔨᓴᕐᕕᒻᒥ ᖃᐅᔨᓴᕐᓂᖅ 
 ᑎᓯᐱᕆ 2018 – ᓴᖅᑭᑎᑦᑎᓂᖅ ᑲᓇᑕ-ᓄᓇᕗᑦ ᓄᓇᓕᕆᓂᕐᒧᑦ ᓇᓗᓇᐃᖅᓯᓂᖅ ᐱᕙᓪᓕᐊᔪᓄᑦ  
 ᔭᓄᐊᕆ-ᕕᕝᕗᐊᕆ 2019 – ᖃᐅᔨᒋᐊᒃᑲᓐᓂᕐᓂᖅ ᓄᓇᒋᔭᐅᔪᒥ ᐅᐸᓪᓗᓂ (ᓇᓗᓇᐃᖅᓯᓂᖅ 2018 ᖃᓄᐃᓕᐅᖅᑕᐅᔪᓂᒃ)  



 ᒪᔨ 2019 – ᓴᖅᑭᑎᑦᑎᓂᖅ 4-5 ᑕᕆᐅᑉ ᓇᑎᐊᓂᒃ ᓄᓇᙳᐊᓕᐅᕐᓂᕐᒧᑦ 2018 ᐱᓕᕆᐊᕆᔭᐅᔪᓄᑦ.  
 
ᑖᓐᓇ ᐊᐃᑉᐸᕆᔭᖓ ᐊᒻᒪᓗ ᑭᖑᖅᓕᖅᐹᖑᔪᖅ ᐱᓕᕆᐊᕆᔭᐅᔪᒧᑦ ᐸᕐᓇᒃᑕᐅᓯᒪᔪᑦ GEM-2 ᕿᑭᖅᑖᓘᑉ ᑐᓄᕕᐊᑕ ᑕᕆᐅᑉ 
ᓇᑎᐊᑕ ᓄᓇᙳᐊᓕᐅᕐᓂᕐᒧᑦ ᐱᓕᕆᐊᔅᓴᓄᑦ.  
 


